Елордасы Нұр-Сұлтан қаласы-Қазақстанның жүрегі

«Атырау облысы Білім беру басқармасының Атырау қаласы білім бөлімінің «Хиуаз Доспанова атындағы жалпы білім беретін орта мектеп» коммуналдық мемлекеттік мекемесі 
7 »А» сынып оқушысы 
Раджұлы Әліби

Ғылыми жетекшісі, тарих пәнінің мұғалімі, педагог-модератор
Баймағамбетов Ерлан Русланұлы

Еуразияның жүрегі, мәңгілік достықтың символы – Нұр-Сұлтан қаласы. Нұр-Cұлтан қаласы – еліміздің астанасы. Әр елдің баласы өз отанын, туған жерін қадірлей білуі керек. Біз елдің болашақ патриоттарымыз. Үлкендеріміз жасап берген ұлы жолды алдағы уақытта жалғастыруымыз керек. «Біздің астана Президентіміздің есімімен Нұр-Сұлтан деп аталуы керек»,-деді мемлекет басшысы Қасым-Жомарт Кемелұлы Тоқаев.  
Ғылыми жетекшім, тарих пәнінің мұғалімі Баймағамбетов Ерлан Русланұлының өлең шумақтары еске түседі.
Жаңғыртып қазақ даласын,
Арттыру  үшін бағасын.
«Нұр-Сұлтан»  деп өзгертті,
[bookmark: _GoBack]Қазақтың бас қаласын. – дегендей 
Астана атауын өзгерту туралы «тарихи қадамды» мен де «тарихи, əділ əрі заңды шешім» деп есептеймін. Арқаға Ақорда тұрғыздық, тамаша, Алтынорданың заңды жалғасы – Қазақ елі жасай берсін! Сол қазақ елінің жүрегі – Нұр-Сұлтан қаласының аспанмен теңесе салынған биік ғимараттары мен халықтың қолданысы үшін әрқилы ойын-сауықтық кешендер барлығы қала әсемдігіне көрік қосып тұр.
Нұр-Сұлтан – Еуразия жүрегінде орналасқан Қазақстанның елордасы-біздің ғаламшарымыздың көптеген қалаларының көпғасырлық тарихымен салыстырғанда өте жас, бірақ бұл қазақстандықтардың армандары мен өркендеуінің қайталанбастығын үйлестіретін қала. Бұл қала шын мәнінде Қазақстанның болашаққа ұмтылысының іске асуына, ел дамуының нышаны мен ынталандыруына айналды. 
Бүгінде біздің мақтанышымыз бұдан әрі қарай да әлемді таң қалдырып, жаһандық диалог пен халықаралық бастамалардың мекені Нұр-Сұлтан қаласы-халқымыздың күш-қуатының іске асуы, қарқынды дамуы мен тұрақтылығы. Біздің еліміз тәуелсіздік алғаннан бері жүріп өткен орасан зор жол, Астананың қалыптасуы мен Тұңғыш Президенттің есімімен тығыз байланысты екені сөзсіз. Барлық қазақстандықтарды біріктіретін және ұлтаралық және діни бейбітшілік, өзара құрмет пен достық мемлекеттік саясаттың негізгі құндылықтары, іргетасы болып табылатын мемлекеттің жарқын, күшті, гүлденген және алға ұмтылған астанасы. Бұл – Қазақстан дамуының жаңа көкжиектерін ашқан Тұңғыш Президент-Елбасының жасампаз ерік-жігерінің салтанаты.
Егер, әлемді географиялық тұрғыдан бөлмей, ғаламдық сана мен жалпы адамзаттық ақыл-ой тұрғысынан қарастыратын болсақ,онда осыншалық көлемдегі ақиқат аясынан өзіміз іздеген шындықты ашамыз. Бәлки, тағдыр біздің Тұңғыш Президентіміздің есімін тек Қазақстанның серпінді дамуымен ғана емес, әлемнің де жаңа тынысымен сабақтастыруды хош көрген шығар. Баршаға мәлім, жер шарының бір түкпірінде «Қазақcтан» сөзі естілсе, сол сәтінде санаға «Нұрсұлтан Назарбаев» есімі ұялай қалады. Жазық далаға ел жүрегі – Нұр-Сұлтан қаласын салып, оны әлем жұртына таңыта білді. 
Бар әлемге шын танылдық міне, біз,
Елін сүйген Елбасы деп білеміз.
Тең аталып Қазақстан – Нұр-Сұлтан
Нұр-Сұлтан мен Қазақстан тұр егіз.
Күнге беттеп бара жатыр көш жүріп,
Елдің даңқы бар жаҺанға естіліп.
Қорытындылай келе, Елбасымыз Н. Назарбаев расында да қайталанбас қасиетті, дана әрі дара тұлға. Барша қазақстандықтар өз армандарын, үміті мен болашағын елордамыз Нұр-Сұлтан қаласымен  байланыстырады. Ендеше, ұлы көшбасшымызды ардақ тұтып, Тәуелсіздігіміздің тұғырын шайқалтпай, биіктете берелік, қазақ елі! Іргетасы ең озық идеяларға негізделіп жасалған Нұр-Сұлтан қаласы- елдің үміті мен сенімінің көрінісі. Асқақтап, жайнай бер, ел ордасы – Нұр-Сұлтан!
«Астанамыз-Нұр-Сұлтан, бас қаламыз-Нұр-Сұлтан» деп сезінетіндер, өз елінің патриоты деп есептеймін.
